
ACORDO DA COMISIÓN DE SEGUIMENTO E COORDINACIÓN POLO QUE SE CORRIXE UN 
ERRO NA REDACCIÓN DAS BASES DA CONVOCATORIA 2026 E SE ABRE UN NOVO PRAZO 

EXTRAORDINARIO DE PRESENTACIÓN DE SOLICITUDES  
 

 
ANTECEDENTES 

Primeiro. Con data do 8 de xullo de 2026 publicáronse as bases da quinta convocatoria do Programa 
de Aceleración para a Internacionalización de PEMES Galicia Avanza 2026, desenvolvida no marco do 
convenio subscrito entre o Instituto Galego de Promoción Económica (IGAPE) e Parque Tecnolóxico 
de Galicia, S.A. 

Segundo. De conformidade co dito convenio, corresponde a PTG a definición e elaboración das bases 
de cada convocatoria e a súa aprobación conxunta co IGAPE. Así mesmo, a Comisión de Seguimento 
e Coordinación encárgase do seguimento das actuacións e de resolver as cuestións necesarias para 
a correcta execución do programa. 

Terceiro. O apartado 3 das bases, relativo ás empresas beneficiarias, establece entre os requisitos de 
participación o seguinte: 

«Ter facturación nos anos 2024 e 2025 no mercado nacional e internacional». 

Cuarto. Advertido un erro na redacción do cuarto requisito do apartado 3 das bases, que non reflicte 
adecuadamente a finalidade e o alcance previsto para o Programa, considérase procedente corrixir 
a dita redacción, substituíndo a expresión «mercado nacional e internacional» por «mercado 
nacional e/ou internacional». 

Quinto. Co obxecto de garantir os principios de igualdade, transparencia e concorrencia, facilitar a 
participación das empresas que cumpran o requisito na súa nova redacción e dar a máxima difusión 
á correción, considérase necesario abrir un novo prazo extraordinario de presentación de solicitudes. 

En virtude do anterior, a Comisión de Seguimento e Coordinación 

 
ACORDA 

Primeiro. Corrección do erro na redacción das bases 

Corríxese o erro na redacción do cuarto requisito do apartado, «Empresas beneficiarias», das bases 
da convocatoria 2026 do Programa Galicia Avanza. 

Onde di: «Ter facturación nos anos 2024 e 2025 no mercado nacional e internacional». 

Debe dicir: «Ter facturación nos anos 2024 e 2025 no mercado nacional e/ou internacional». 

Segundo. Apertura dun novo prazo extraordinario 

Ábrese un novo prazo extraordinario de presentación de solicitudes desde o día seguinte ao da 
publicación deste acordo ata as 23:59 horas do 7 de agosto de 2026. 

Terceiro. Solicitudes xa presentadas 

As solicitudes presentadas durante o prazo inicial conservarán plena validez e non será necesario 
presentalas novamente. 

Durante o novo prazo, as empresas que xa presentasen a súa solicitude poderán achegar 
documentación complementaria ou substitutiva, de consideralo necesario. 

Cuarto. Mantemento dos criterios de valoración e do resto das bases 

A corrección afecta unicamente ao requisito mínimo de acceso indicado no punto primeiro e non 
altera os criterios de valoración nin o procedemento de selección. En particular, continuarase 
valorando o potencial de internacionalización ou de reforzo da presenza internacional da empresa e 
da solución proposta, así como o seu carácter innovador, a definición e idoneidade dos mercados 
obxectivo, as perspectivas de crecemento exterior e a capacidade da empresa para executar o 
proceso de internacionalización. O cumprimento do requisito de acceso non implica, por si só, a 
selección para participar no programa. 

Quinto. Publicación e efectos 

Este acordo publicarase nos mesmos medios empregados para a difusión da convocatoria e na páxina 
web do Programa Galicia Avanza, e producirá efectos desde a data da súa publicación. 

 

O presente acordo foi adoptado pola Comisión de Seguimento e Coordinación do Programa Galicia 
Avanza na sesión celebrada o 27/07/2026, coa conformidade dos membros asistentes en 
representación do Instituto Galego de Promoción Económica (IGAPE) e de Parque Tecnolóxico de 
Galicia, S.A. 

Documento para publicación. O texto orixinal do acordo consta na acta da sesión, asinada 
electronicamente polos membros da Comisión. 

 


